
Á MESA DO PARLAMENTO

O Grupo Parlamentar de En Marea, por iniciativa do seu deputado Antón Sánchez García e ao abeiro do disposto no artigo 160 do Regulamento da Cámara, presenta a seguinte Proposición non de lei para o seu debate en Pleno.

EXPOSICIÓN DE MOTIVOS

Os proxectos de extracción de seixo que a empresa ERIMSA pretende levar a cabo nos concellos de Frades, Mesía, Oroso e Ordes afectan a 6.721 has de, fundamentalmente, solo agrario de concentración parcelaria.

Nesta zona aséntanse aproximadamente 200 explotacións de vacún de leite que xeran preto de 500 empregos.

Como xa se demostrou, coa tramitación de proxectos idénticos nos concellos de Cospeito ou Vilalba, a actividade de extracción de seixo é incompatible co uso agrario xa que a acción de escavar e remover a terra a unha profundidade de 2,5 mts, a extracción do seixo e o posterior recheo causan uns efectos que afectan moi negativamente á capacidade produtiva do solo, afección que é irreversible.

Nunha zona onde é moi problemática a ampliación da base territorial das explotacións, e nun país que segue a perder superficie agraria útil e emprego agrario, a prioridade debe ser a preservación dos solos con aptitudes agrícolas e a preservación do emprego no sector agrario.

Por todo o exposto, o Grupo Parlamentario de En Marea presenta a seguinte Proposición non de lei para o seu debate en Pleno:

O Parlamento galego insta á Xunta de Galicia a:

1) Declarar incompatible a actividade de extracción de seixo co uso agrario dos solos.

2) Que a Consellería de Medio Rural emita informe negativo aos proxectos mineiros de extracción de seixo nos concellos de Mesía, Frades, Oroso e Ordes, da empresa ERIMSA pola súa incompatibilidade co uso agrario e a afección negativa sobre a súa capacidade produtiva.


Santiago de Compostela, 17 de abril de 2017.



Asdo.: Antón Sánchez García



Voceiro S. do G.P. de En Marea.

